Schleitheim im Spiegel seiner Flurnamen

Doppelreferat von Joseph Halytskyj und Alfred Richli,
zu halten am 19. Februar 2005 in Schleitheim

1.Begrussung, Vorhaben, Vorstellung von A.R.

Liebi Schlaatemerine und Schlaatemer

Wa mir Ine hit zaabig en Voortraag tber d Fluurndme vo Schlaate halted, chémed mer is we
Widerholigstaater voor. Breziis zu dem Theema hét ja scho de alt Reallehrer Chrischtian
Wanner gredt. S isch alerdings scho es Wiili héar, sid ar anno 1924 im ,,Verein fur
Heimatkunde® uftratte isch, und s sitzt drum chuum 6pper daa, wo sich na mag erinere. Was
de Lehrer Wanner doozmaal gsait hat, isch friili — andersch weder da wo miir séged —
nachhé&ar truckt woorde, me chients also naaeldse; aber ich nime-n-aa, das das nid ali vo Ine
gmacht hand. Susch chontid Si namli feschtschtele, we vil me doo scho gwisst hat und
mérktid dann glii emaal, das miir miend gottefroh sii fir sini VVooraarbet, ja, das mer is i vilne
Fall uf die berleffed. We das scho 0ise tirdkt VVoorlauffer, de Spezialischt, de Tockter Knécht
gmacht hat. Vor achzg Jahre hénd aber au die, wo zueggloset hand, na meh Name kannt und
Uber ménge Zdmehang Pscheid gwiusst, wo i de Zwischeziit verloore ggange-n isch.

Dénn chient ich Ine ja aifach vorlase, was Ire Landsmaa hinderlaa ht. Fange grad mit em
Aafang aa: ,,Wenn ich es unternehme, Ihnen die Entstehung und Bedeutung unserer
einheimischen Flurnamen etwas ins Licht zu rucken, so wer-den Sie es mir nicht als eine
Abschweifung vom Thema deuten, wenn ich mir einleitend auch einige Bemerkungen ber
Schaffhauser Ortsnamen gestatte.*

Ja, d& Maa hét na gwiusst, was sich ghoort: ,,werden Sie es mir nicht als eine Abschweifung
deuten, wenn ich mir einleitend gestatte!* Das isch e Ziit gsii, wo me us jedem Satz es
Kunschtwarch gmacht hét, gdg daas chémir nu na schtaggele. Es isch Ine aber au uufgfale,
das me doozmaal au im Heimatkunde-Verain na salbverschtantli schrifttliitsch gredt hat.
Waret hit efang aine cha ime fronde Dialékt derthaér choo, ja sogaar ohni Hamige zurititsch
ploderet — was ség ich ,,aine”, min Compagnon isch ja daadure nid besser we-n iich, &r liidet a
de gliiche Schpraach-Chranket.

Ohni Gschpass: da Wéchsel vom Hoochtititsche i d Mundaart hat sin Sinn und zaiget
driiberuse uf es Probleem: d Fluurndme sind ndmli es Produkt vom Volch und sinere
Schpraach. Die sind nid vo Schuelfiichs erfunde woorde, sondern vo Puureltiut, wo di
wenigschte au mit de Schriftschpraach vertrout gsi sind. Mir hand 6ppis wider guet zmache,
wamir is antli zu dem Volchseerb bik&ned und uusméaéarzed, was sider i faltscher Aapassig uf
Plaén und Chaarte cho isch. Mer chdnds niime zrugg néé bi de Gmeindsname. Schlaate bliibt
drum Schleitheim, uf d Gfahr hii, das de Glaube a die truckte Buechschtabe gunnt und z
letzscht ali au ,,Schlaithaim® séged. Tanked Si au an Name vom Kantoon und vo de Haupt-
schtadt: Me maint ja bigoscht, wame bi ,,Schaffhausen* di baide ff gseht und ufs ,,hausen*
lueget, daschém vo Schaffe und Huuse! Mit dem muemir etz l&be. Té&t mes schriibe, we mes
im Dial&kt sait, wir is miemer ddwég missverschtah.

Aber ich schwaiffe we siinerziit de Chrischtian Wanner ap und griiffe eersch na voor.

Mir hand nabet em Schpraachwéchsel na en grundséatzliche Underschiid z verantwoorte: Es
sind zu de Mainige vo doozmaal na anderi Forschermainige derzue choo. Und so isch viles,
was am Aafang vom letschte Jahrhundert na klaar gsi isch, hit niime gliich klaar. Mir sind
méangsmal wirkli nid sicher — es wirt Si enttutische! — 6b en Name s&ab oder dises beduditi.
Drum simer au z zwaite! Und sogaar zwee miend 6ppenemal zuegéd, das si 6ppis nid wiissed.

Die beede Referdnte: Mitglider vo de kantonaale Fluuramekomissioon. Aer aktiv, iich
pangsioniert.



Also miich kannt me, sid ich flr s Schafuuser Wod6rterbuech gwaiblet bi, als
Mundaartaposchtel.

Plusphunkt: Min Vatter, au en Alfriid Riichli, isch vo Ooschterfinge choo, me hat dem Doorff
doo nanig Wilchinge gsait — uf jede Fall us em Chlaggi. Mis Handiggép (zum &ntli e guets
Schwiizerwoort z bruuche): ich rede, we scho zueggaa, Zuritultsch, wemes z Wintertuur cha
ghoore und wes mini Mueter mich glehrt hat. Also waret 48 Jahr mit Wonsitz z Schafuuse
nanig umgschuelet!

Mini Uusreed: ich ha prueflich a de Kantonsschuel Hoochtiilitsch underrichtet.

Wes mit mit Koleeg schtaht, erchldart &r Ine besser salber. Aine wo Joseph Ha-lytskyi ghaisst,
t0Orfftis na schwaérer ha z bewiise, was &r fr en Schafuuser isch.

2.Vorstellung J.H. als Kartograph
Von der Prahistorie zur Karte

3.Uberleitung zu den Schaffhauser Flurnamen

Mer hand is a Biischpiil us der VVoorgschicht, vome Mamutzah und vo altdguptische Zaiche
gmarkt, wes zu de geograafische Chaarte und de Name druff choo isch. Mer wénd jez s
Mikroskoop uf dises Gebiet richte und is uf d Schafuuser Fluurname iilaa. Es gilt gnau z lose
und scharf naaeztanke, wame wiirkli will verschtah, was die is zsdge hand. We liecht chame
dernébet ggraate, we ja scho im Fall vo Schafuuse tlutli woorde-n-isch. Was de Name nid
betlutet, namli nid Schaffe und Huuse, séb isch zwaar sicher. Aber anderi VVoorurteil sind
z&4cher, vor alem sééb, es handli sich um es Schiff-Huus. Soo schtahts ebe scho im ,,Stif-
terbuech” vom Chlooschter Alerhailige, und sab isch mit siner Monchswiishait ehrwirdig,
woll, aber au gschpickt mit Faaler. Si hand doch au Froid an Faaler wo anderi mached, also
losed Si das Mdnchs-Mdschterli vo Fluurnameduiitig:

»Wo das Kloster und die Stadt Schaffhausen sich befinden, da dehnte sich zu der Zeit ein
ungeheurer Wald aus, sodass man uberall von Raub und Mord in diesem Walde sprach; man
hiess ihn deshalb auch den Schachwald. Dieser Wald war so unheimlich, dass niemand darin
sein oder wohnen wollte. Wo jetzt das Kloster liegt, da sass ein Mann am Rhein in einem
Hé&uschen, der fuhrte die Leute gegen Entgelt tber den Fluss und zuriick. Darum nannte man
dieses Haus Schaffhausen.” En tolle Churzschluss: wagem Hutsli vome Fahrmaa sell di ganz
Schtadt so ghaisse, wo dann eersch na dur en méorderische Wald devoo trannt isch. Das me
vom Chlooschterplatz uus sicher nid tUber de Rii gsetzt hat, sondern zimli wiiter obe, wos e
Furt ghaa hat, wo dénn Fulrtale de Name ggéaé hat (wo halt ebe vo dére Furt abglaitet isch
und nid 6ppe vom Fdir), das hat d& Ménch i sinere Schriibschtube nid gschtéort. Und ohni
ufs Sigel zluege, wo es Schaaf zaiget, hét er sich gsait: ,,Schaff* isch ,,Schiff“! Wen-er sich au
iipildet hat, de Schachwald chém vo Schécher. Die hat er halt vo de Bible h&ar kant als
Biglaiter vom Hailand am Chriiiiz und hét vo dah&ér di ganz Schauergschicht vome Wald
vole Raubergsindel erfunde — e sch6oni Uurbevolkerig vo Schafuuse! Wan er mit eme Fischer
oder eme Puur gredt hetti, so hett er vernah, das me halt eme Uuferschtraiffe mit Schtai und
Gschtriipp Schache sait. S git am Rii, a de Tooss, a der Ammi na meh dérig Schache ganz
ohni Schécher. Und die Moral von der Geschicht: Traue den Gelehrten nicht!

Aber me fludgt au salber liecht ine, wéme dernaa en Name list und maint, es seig suneklaar,
was da well sdge. Dann fangt me aa di niiin Chile vo Neunkirch z zele und gheit debii uf di
schrifttliitsch Form ine, schtatt uf de Dialdkt z lose, wo im Woort Natchilch di n6i, di nud
Chilche nid verschteckt. Aine wo tberal em Schrifttiititsche uf de Liim gaht, mdest bim
Gwann ,,Braate” den Braten riechen, debii saat en Schafuuser fir desab ,,Prootis“ und
,Braate* we ,,Braati“ isch alewil e schodn uuspraitets Fald. Dénn chient me au uf de Gedanke
choo, de Lendebdrg z Schlaate hei en Z&mehang mit ,,Lende*, dare Korpergédged am undere



Rugge und chonti dann mit ere gwisse Monchsfantasii e Gschicht erfinde vo aim, wo am
Hang vom Lendebarg emal truurig s Ruggeweh gha hei. Dasmal hilf au s Lose uf d Mundaart
niat, defudr widrded alti Plaan, wo na ,,Lindeberg* schtaht, uf di racht Schpuur fiere.

Aber mer wéand wider emal em Kartograaf s Woort géa; da wett ja au de Aa-schluss as
Schafuuserland finde.

4.Karte der historischen Entwicklung
Das Vorgehen der Flurnamenkommission

5.Richtlinien zur Dialektschreibweise

Im réchte obere Egge vom Chéartli isch de Name éxakt so uufzaichnet, wen en d Gwaéhrslut
Uber d Lippe praacht hand. Aber Ine falled Zaiche und H66gge uuf, wes i 6isem Alpfhabeet
nid voorchdmed. Mit der Schuelschrift chomir ebe gar nid ales widergaa, ja, mer chénd nid
emal s Boone choche vom Boone choche underschaide, mer wissed nid, sell me e Frau mit au
oder mit ou schriibe, will kés vo baide zu some schwirige Objékt passt, mer gsehnds eme -ei-
nid aa, 6b mer mond ei oder &i oder ai lase undsowiiter. Drum gits di foneetisch Schrift, wo
fiir jedi Nuangse es Zaiche hét. Das isch also kdi Ghaimnischrédmerei, sondern
wiisseschaftlichi Gnauigkait bim Adrnschtnah vo der Uberliferig. Uf de Landchaarte waarded
Si nattidrli wider di gwoénliche Buechschtabe aatréffe. Aber Si waarded sich trotzdem a noii
Woortbilder muese gwone.

S liechtischt isch na, das d Schluss-n ewdgg faled, das ,,Rande* schtatt Randen schtaht und
»Wisegrund“ statt Wiesengrund, ubrigens au ohni ie, wil me ja nid Wi-esegrund sait und s ii
au nid lang isch, so das es es Lengizaiche bruuchti.

Im gliiche Sinn faled au ali Dehnigs-h ewégg wo de VVokaal churz isch, also Briel und Bl
ohni h, ,,hoh* degédge mit h.

S oberschti Gsetz fiir d Mundaartschriibwiis ghaisst: Me schriibt, we me redt.

Drum gsehnd si umgchehrt ,,Haalde*, wo im Schafuusische imer e langi Sach isch, mit zwei
aa, d ,,Flielihaalde* vorne ohni h, hine mit zwei a, de ,,Bruedergaarte” mit ue und ebefalls
zwei aa, we au de ,,Waald* oder ,,Aawandel* mit Doppel-a, de R66tebdrg mit zwei 606, d
»,Mosrudti“ mit zwei Gd.

Und d ,,Schooffécker” we de ,,Schooffwinkelbiiel mit zwei o und zwei f!

Mir risgiered uf die Aart natttrli Oppe en Protascht, ainersiits wil sich d Ludt a di halbbatzig
Ortografii zwisched Dialdkt und Schrifttittsch gwont hdnd und mained, so wes bis jez
schtond, mues es doch richtig sii, andersiits wil mange sini aige Schpraach nime ghoort und
er gar nid markt, woner 6ppis lang und wooner 6ppis churz sait.

Aber mer miend is antli frotge: we isch es dann derzue choo, das me friiener bim Beschrifte
vo Plaan und Chaarte eso fescht ufs Schrifttilitsch gschilet hat? Me isch doch — saged mer
emal vor hundert Jahr — na vil sicherer i siner Mundaart gsii. Warum dann?

Die Fraag gaht de Kartograaf aa. Joseph, erchl&érs Duu!

6.Die deutschen Kartographen als Urheber unserer Karten und Autoritaten
in der Schreibweise der Flurnamen

7.Was die Schleitheimer Flurnamen erzahlen

Mer hand verzellt, we aarnscht mer d Fluurndme nédmed. Es bliibt is z bewiise, das sich d&
Ufwand lohnt.

Und grad vorewdégg: D4 isch hundertfach grachtfartiget. Dann i de Fluurndme isch mangs
Kapitel us der Gschicht vonere Sidlig ufbewahrt, und zwar grad da Tail, wo ki Bodefund und
kai Schriftschtuck 6ppis driber verraated: uber s Uurbaarmache vom Land und Ubers



Wirtschafte. | de Fluurndme isch driiberine vil Gber Gisi Voorfahre gsait, wo vo kdm
Fotialbum abzlése isch, Gber iri fiin Beobachtigsgaab zum Biischpiil, Gber iri Fantasii,
gglagetli au Uber iren Fantasiimangel ( wéanns eme Hoger aifach Buel gsait hand oder eme
Tobel nu grad ,,Tobel* ) — und natturli Gber iri Schpraach. Ja, me cha scho sdge, d Fluurndme
erchlaarid eim s Labe vome Dorff, we s gwachsen isch und we’s sich veranderet hét. Sie
wénd ghdore wie:

1)Zeersch wirt emal d Gschtalt vonere Gaged voorgschtellt. Da isch de Rande mit sim
schaarffe Graat. Sin Name chunnt vilicht vom keltische Woort ,,randa“, wo ,,Grénze*
bedudtet, oder halt doch vom alemanische ,,Rand“, wo ja au passe taat. Da sind d Taéler und
au die chliinschte Taali aaggad, wome uf de Chaarte nid gseht. D Schlaatemer wo psunders vil
darigi Glandiischnitt hand, verchiirzed dd Name — vom grddssere Bachitaal abgseh — zu Tel.
Da sind d Hoger und d Héng als ,,Btel* und ,,Haalde®, di nu fiin gwolbt Erhebig als ,,Wanne*,
d Voorschpriing als ,,Egg* aidultig aaggééa. Si tanked jez, fir da bruuchtis ka Fluurndme, das
gsaach me ja voni sélber. Scho wahr. Aber wann vome Baérg d Reed isch, we bim
,Landebarg", mue me im Schafuusische weniger uf psunderi Ho6chi, sondern ehnder uf en
Rabbérg schlilisse, au wéann deet scho lang ka Truube meh wachsed. Und bi de ,,Schloss-
haalde* wirt me a s Randeschloss erineret, au wann emal kén Schtai meh devoo setti zlilge.
Das déann alerdings s under Naachbergwann ,,Burkhaalde® ghaisst — also isch es etz e Schloss
oder e Burg? — das zaiget dann ehnder e chliini Uusicherhait, zum nid sdge e Begriffsverwirig
vo de Schlaatemer.

2) Interessanter isch de Blick uf s langsami VVoordringe in Wald ie, Bewiis deftur, we d
Puurebevdlkerig zuegnaa und drum meh und meh Ackerland prucht hat: Vom Rode oder
Raute (schriftdeutsch Reuten) chunt de Name ,,Ritene” oder ,,Ruuti*. ,,Mosraati (,,Mos*
maint nid d Moospflanze, sondern s Moor) zaiget is, we me au e sumpfigs Waldgebiet hét
wele under de Pflueg néh. Di normal Metoode isch s Umhaue von Baum gsii und driiberabe s
Abbrane vo de Schtimpf. Devoo redt de ,,Brandlishau®. Wame bim Rode mit em Schpate hin-
der d Wurzelschtdck gange-n isch, hdat me dem ,,Stocke* gsait, belait in Schlaatemer
Fluurname ,,Schtocke” und ,,Schtockewaaldli* (im zwaite Fall hat me das Fald wider em
Wald Uberlaa). ,,Roding“ muen ich nid Gbersetze. D& Schtreiffe

em Wald vom Schooffwinkelbuel naa isch e verheltnism6dssig jungi Erwiiterig vom
landwiirtschaftlich gnutzte Land, und au de sachlich Name isch neu.

3) Bim Vertaile vom Ackerland isch s Grundmaass 0ppe driissg Jucharte gsii, de

Begriff defulr e ,,Hueb*. Und mir finded au da Name und derzue de Huebhof im
Fluurnameverzaichnis. Me cha aanéh, das ,,Uf der Hueb* aine von eltischte Ndme im
Bannbezirk sei. Enere Tailhueb (s Eerbe hét halt au s Taile praacht) isch entweder e ,,Selde*
oder e ,,Schuppose®, verchirzt ,,Schuepis® und das ghaisst en Schuelumpe, gsii. Mer gh6ored
use, we me sones Schtuck bewaértet hat! Beedi Forme kaned mir als Fluurndme: ,,Schuepis®
und ,,Selde*, de zwait Uusdruck i de Zamesetzige ,,Seldegrabe®, ,,Seldehaalde”, ,,Seldestiig*,
»Seldewis®.

Waén di ainzelne Grundschtuck vermésse woorde sind, hat me dene wo langi, schtrichférmigi
Furene erlaubt hand, ,,Schtrich* oder ,,Schtrick gsait, dene wo em Pflieger e Kurve
abverlangt hand, ,,Chrummenacker* oder ,,Armbruscht-boge* — us dem mag dann schpdoter,
wo de Sinn niime offe gglage isch, ,,Har-nischboge* woorde sii. ( Amel soo hanis vom
Wanner abgschribe. ) Uf ali Fall

schtoossed mer da uf en Namesgéaber mit Wisse und Fantasii.

~Esch* oder ,,Asch isch e Ackerzalge und dutet uf die alt Dreifalderwirtschaft. En Name we
»~Emmerland“ waiss na vom Aabou vo der uuralte Getraidesorte Emmer, wéret de
»Rotzewinkel“ we de ,,Roosebrunne* bim Dorfbach weder ane Rotznase na an Roose,



sondern as Roosse erineret, as Wassere vom Hamf, wo friiener emal e groossi Beduiitig gha
héat, uf ali Fall e anderi we hitstags. In ,,lischleg” sind Rébe iigschlage gsii.

4) Récht vil vernamed mer au tGber Graaswirtschaft, Waide und Tierhaltig: Nai, grad
LHaardli“ (n6i mit zwei aa) ghoort nid dahare, demit isch ka chliini Vehhaard, sondern en
chliine Haard, und das isch en Wald, gmaint. Aber s Haardegassli wol, sab duruuf we d
Chuegass uuf hat de Hirt sini Haéard uf d Waid tribe. Und das me d Chelber am Chalberbach
trankt hat, liuchtet au ii. Furs Jungveh h&t me natudrli aigeni Platz resarviert. Wame waiss,
das me eme junge Rind ,,Galt“ gsait hét, isch au de ,,Galtlihag” z verschtah als de Haag um
die Rinderwaid ume ( d& Fluurname wirt ez laider uufghobe, es hat en kdn Gwahrsmaa meh
gkannt, gschwige dann pruucht! ). Aber mer hand na im “Gatterholz* d Erinerig ad
Abgranzige zwuschet de Waide, und es git na d Gwann ,,Stall* und ,,Nootstall“, wiit ewégg
vom Doorff. Me sell nid vergasse, dass das meh Vehlaagerplatz gsi sind weder Schtall im
modarne Sinn. Nid Wunder n&dh mues es is, das die Schtél oder Schtele fiir di sogenannte
Huustier maischtens in Wald ine lamped. Und mer t66ffed glaube, das deet scho imer Wald
gsi isch. De Wald als Waid, so we s Wort ,,Weidgang“ fiir de Gang uf d Waid we fur d Jagd
gilt.

E psunderi lirichtig isch d Nachtweid gsii. D& Fluurname chunt zwaar z Schlaa-te nid voor,
aber n66ch bim Doorff, so das me s Veh wome znacht dusse glaa hét, au chénnti kontroliere,
de Name ,,Uiich* und uf em Waédg zum Chiietel ,,Uechbe®. Das to6nt eso we us de Voorziit
und isch au alt, althoochtltsch sogar. Sie kined das Utich oder Uech besser als gnaui
Beschtimig vom Stadtname Friiburg im Uechtland (soo im Gégesatz zum tiiiitsche Friiburg
im Breisgau). S schwiizerisch Friiburg hat aber als zwaischpraachigi Schadt na de franzdsisch
Name Fribourg en nuitonie. Und ,,nuitonie® zruggubersetzt isch s Nachtland, gnauer s Land
fiir d Nachtwaid. Gliich alt isch au de ,,Bruel”, wo sich usem althoochttitsche ,,brogil*, em
mittelhochtttsche ,,bruohel* entwicklet hat und fetti, nassi Wise beduutet. Sis G&gestuck, de
trochni ,,Hungerbuck®, wo de Name scho sait, das vo deet na kd Chue faiss woorde-n isch. De
Wanner hat das ase erchlééart: ,,Vor Beginn der allgemeinen Weide im Friihling und wohl
auch wéhrend der Weideperiode, wenn das Vieh satt war, pflegten die Hirten die Tiere in
eingezaunte Weideplatze zu treiben, die man Hungerplatze nannte, weil das Vieh daselbst
bald nichts mehr zu fressen hatte*. Au en Fluurnameforscher hilft sich 6ppe mit de Fantasii
naae. Sicher bliibt de Z&mehang vo Hunger mit magerer Waid.

5) Aber au tber alti Harrschaftsverheltnis prichted d Fluurndme. Schtercher we waltliche
schpilt gaischtliche Psitz e Role. Mit ,,Widem*, wo us elterem Widum abgschliffe isch,
waérded Chilegueter bezaichnet. E ,,Heerewis*” we de ,,Heerewdg* maint nid oder
hodchschtens mittelbaar d Randeburger, sondern gliich we i de Schtadt Schafuuse,
Chlooschterhére. De ,,Bruedergaarte* ghdort ebesoo de Gaischtlichkait, au wan sich d
Chlooschterbriieder daa echli beschaidener gand. Und bim Name ,,Auggi“, wo me susch nid
cha didte, isch welewég a d Augia, a d Riichenau z tanke. Si wussed, das Schlaate 973 a das
Inselchlooschter gfale isch und das d Randeburger de waltlich Aarm vo de Mdnch gsi sind.
Sicher belait isch de Heerehof hinder de Chile bim alte Schuelhuus, vo deet uus sind d
Landereie von Riichenauer bewiirtschaftet woorde, deet hat me de Zehnte abgliferet. Drum
dudtet au ,,Hoflie*, das ghaisst Hoflehen, uf Zueghddrikgait zur Riichenau.

6) Vo Eigendme chunt e ganzi Raie vo Fluurndme haér. Die alte Alemane, wo scho bi de
Landnahm en Hoof ggriindet hand, sind nu na verainzlet usem Hoof-name usezghtore, zum
Biischpiil de Wezzo usem ,,Wezzehof*“. Aber im ,,Huttistel* téont na de Hutto, im ,,Rachistel*
de Racho und im ,,Boobedel“ (im Baabe-taal) de Boppo mit. Schpddteri Psitzerndme sind
méangsmal nid weniger schwéér uuszmache; en Acker gaht ebe weniger rasch vergasse we-n
en Méntsch. Es isch en Glicksfall, wame we bi de ,,Helmlis Wis* (wider emal en uufghobne
Name) cha naaewiise, das im 15te Jahrhundert taatsachlich en Helmli z Schlaate gléabt hat;
demit schaidet d Duautig vo ,,Halmli*, churzi Graash&lm, uus. Aidautig isches bim



»Fehrebach®* — d& Name hat tberlabt — kdn ggringere we de Chronischt Rieger ndnnt en Hans
vo Fehrebach und waiss, dass dda de Ehemaa von ere gwuisse ,,Anna Kellerin von
Schleitheim* gsi isch.

Wame bime Name uf kan Rank wiiter chunt, so cha me maischtens uugschtraaft aanah, es hei
i alte Ziite emal en Maa deet gwont, wo soo oder &hnlich ghaisse hat. Si mérked, ich troue
déare Metoode nid eso racht und underbriche drum min Schpaziergang dur d Schlaatemer
Namefluure.

7) Nu na en Naachtraag. Ich han Ine ja aakiindt, me choni us de Fluurndme au 6ppis ber d
Schpraach von Luute erfahre. Und natdidrli isch jede Name en Beleeg. Aber e psunderi
Aigehait vo de alte Schlaatemer verdient e dxtra Wirdi-gung. Nai, nult tibers Nasle. Ich
maine ires Schpérele bim Rede, wo sich im Chiirze vo Wédrtere uustruckt. Da sind die vile
Tel oder Del, wo susch ganz Schafuuse braat ,, Taal“ saat. Also ganz Schafuuse?! D
Ooschterfinger und d Wilchinger schpared mit irem ,,Haartel* und mit em ,, Tuubetel“ au.
Aber d Schlaatemer reded derzue na knapp vo ,,Schtig®, wo di andere vil Schnuuf und drum
zwei ii fur en ,,Schtiig“bruuched. S Tipfli ufs | setzed Iri Voorfahre,
wénns us em Bann nu na de ,,Be* galte 16nd; ich erinere Si an ,,Uechbe®.
Mer fassed zame: Fluurndme verzeled is Gber d Bodegschtalt, Uiber de Prozass, wie d
Mantsche aagfange hand rode und da Bode i Psitz nah, wes d4 vertailt hand, Acker aaglait
hénd, wie’s ires Veh ghalte hénd, und we si sélber abhangig gsi sind vo Hare, wo si hand
miese zeise, schliessli wa fur Ndme daa ggulte hdnd und wa fiir M66deli bim Schwatze gang
und gééb gsi sind.
Und das isch nanig emal ales; es waar vo psundere Pflanze z rede und imer wider vo der
Religioon, vom Glaube und vom Aberglaube und vo de Toote. Di
ganz Kultuurgschicht! Aber Si wénd ja hit na haichoo.
Drum bloos na, zum Tesséar, zah uusgwaéahlti Fluurname, wo me driiber chient schtugele. De
Joseph Halytskyj isch so frintli gsii, a die Oort harezgah und si z fotografiere. Vom Ghddére
elai chame ja nid beurtaile, we guet die Name sitzed.
Etz chénd Si d Proob ufs Exdmpel mache:

a)Mer fanged ,,Im Gehre* aa, i dem Zwickel wo de Zwérebach derzwaris,

quaar halt, zum Haupttaal uf de Schlaatemerbach zue riinnt. Axgisi, grad

scho bim eerschte Biischpiil fahlt s Bild; aber de Plaan tuets daa au, ja, er git

meh haér. — Fasch jedi Gmaind im Kantoon hat amene Oort en Gehre. Und

imer gseht er 6ppe gliich uus: Es Schtuck Land, dreieggig i de Form, zw-

schet zwee Waag, wo schpitzig zdmelauffed. Und gnau daas wott de Name

au sage. ,,Gehre* isch ja nuut anders we de Schpitz vom alte gdrmaanische

Schpeer oder Geer.

b)Echli schwiriger isches mit em ,,Silstig*. Zwaar de hinder Tail, de ,,Stig* erchaned mer

grad als d Schlaatemer Chiirzig vom Schtiig oder Schtaag.

Aber de ,,Sil* devoor? Am beschte mer lueged emaal, we da uusgseht und

tdnked dann draa, das d Schlaatemer emand au daa wider so knapp we mogli

gsi sind. Vo une gseht da markant Glandvoorschprung echli uus wenen

groosse Teckel, i friiene, chriegerische Ziite hett me vilicht vome Schild

gredt. Und wa sdged d Uurkunde? Di frienerig Schriibwiis vo Silstig isch

taatsachli ,,Schiltstaig”. Und de Tockter Knécht empfilt na, me sell sich en

liecht gwdlbte Rundschild voorschtele.

Und vilicht chunt me de Sach nachli né6cher, wame d Poesii z Raat zieht.

Si kaned doch iren Doorffdichter Samuel Pletscher, wo dernédbet en eerscht-

klassige Haimetkundler gsi isch. D& h&t doch au de Silstig besunge:

,Uf sélbem Bergchapf, Silstig haast er,
im Hag, am Wég zue, hat me gfunde — e Haidegrab.”



Waéar daa na an en Teckel schtatt an en Schild tdnkt, dem isch nime z hélfe.
c¢)Ahnlich ghaimnisvoll téént im eerschte Momant ,,Merkedel“. Aber so edel, wes
derthadr chunt, isch es gaar nid. Im ,,Tel* hdmer ja wider d Schlaatemer Schparform fir
Taal. Etz mdmer nu na wisse, was ,,Merke* bedliutet. Das
-e- isch d Mehrzahlform vom Wort ,,Mark®. Und Mark, ahd. marcha, ghaisst zeerscht
emal Grénze und in zwaiter Linie Granzland. | dare Bedultig hat mes bis i d Neuziit ine
kannt, eersch déann isches dur ,,Grenze* ersetzt woorde, wo aigetli e slaawisches Woort
isch. Aber d Hauptsach: im Merkedel, wo d Gmaind Schlaate eersch im 16. Jh. erwoorbe
hé&t, sind d Grénze vo drei Bannbezirk z&megschtoosse. Merke! (nébetbii: ,,merke* ghaisst
e Marke setze wo bliibt!)

Reiligioosi lifluss hdmer na wele naaewiise:
d)Da waéar emal a aim vo de schéénschte Uussichtspunkt Santjerge. Schaad,
das das i aim Woort gschribe wiirt. Wame s ,,Sant* devoor setzt, markt me ja
s Sankt grad use, de Jerg isch sélbverschténtli de Jérg oder Jurg und waner
hailig isch de Sankt Georg. De Knécht maint, de Wanner waiss, dass deet obe
es Bild mit dem Hailige gschtande sei. Aber i de Bildschtdck isch ehnder de
Jesus oder d Maria daargschtelt woorde. Laider waiss ich niilit von ere Geor-
gekapale a dem Oort. S hetti guet so aini det hére passt, und zwar als Naach-
folgeri vome haidnische Kultplatz. D& Gupf gseht aifach so uus, als 6b me
sich deet obe scho eh und je Gott n66ch gfielt hei.
e)Susch wiurs ja nid derndbet ,,Himel“ ghaisse. Als Ooschterfinger han ich
zwaar bis jez tankt, ich wiissi wo s Himelriich sei, halt am schddnschte Flack,
grad obe a mim Doorff, aber s isch emand guet, wén jedes Doorff sin aigne
Himel hét.
Und sini aige HOll oder Hell. D Schlaatemer hand zwaar nu na es ,,Hellgassli*. S liit obe
am Pfarrgaarte. Nu k& faltschi Kombinazioone! Rain schpraachgschichtlich sind Hell und
Hail gaar nid so himelwiit usenand. Amel es Hailigebild isch en Helge. Und beides gaht
zletschtemand uf di gdrmaanisch Gottin Hel zrugg, wo Uber s Tooteriich regiert. En
Hellweg isch nidt anders we de Tootewdag, wo amigs s wild Heer vom Wotan, s
Wiietisheer, driibersuuset.
f)Ob hailig oder héllisch, mer bliibed bi de Toote, wamer jez de ,,Judechilch-
hof* uufsueched — nattirli nid bi de Hisere, sondern z hinderscht im Boo-
bedel. En richtige Judefridhoof gits alerdings au deet niid, aber k&n Zwiifel:
d& Oort isch fur di toote Jude wol de richtig gsii — psunders wéme na an
,Chleebuck® i de Naachberschaft tdnkt. De Name, er isch praktisch vergésse
und erschiint drum nime uf de Fluurnamechaarte, hat ndmli gaar niit mit
Chlee z tue, wo me friiener sowisoo nid aapout hét. ,,Klee* isch en anders alts
Woort fir ,,Wase* und de Wase isch dppe s gliich we de Schindanger, de
Wasemaischter de Schinder, dad hat deet d Tier verlochet. Also en usuubere,
schlachte Oort. Es passt zur Uberliferete lischtelig gage d Jude, das me ine z
laid eso aine zuetailt hét.
g)und s toddelet wiiter bin ,,Leebere”. Da Blatz am Doorffrand isch ebe und
gseht nach gaar nult uus. S git a mdngem Oort i de Schwiiz d& Name.
Und jedes Mal hats sich’s glohnt, deet z grabe. Nai, nid will deet d L&bere
vo Tier oder Mantsch verlochet woorde wéar. S Woort hat sich halt im Lauff
vo de Gschicht wider emal vo sim Sinn wégg enwicklet. Es gaht uf en althoochtudtschi
Form hled, Mehrzahl lever oder leber zrugg und bedultet Graabhiigel. Das Land isch scho
frie under de Pflueg choo; die Higel sind nattidirli lengschtens abtrait. Aber wénn Si deet
wairdid grabe, chddmid be
schtimmt Greber vo Alemane vdre.



h)Ganz andersch und doch au im Zwiiliecht staht de ,,Schimel®, reschpektiive de
»Schimelwég®. Under dére rutschige Halde wo de Name ,,Schliff* hét,
fuert en Wadg verbii, wo vo siine hele Chalchschtai h&ar ganz wiiss schiint.
Und so erchléért sich vome salber, das d Wandersaag vom Schimelriiter deet e Haimet
gfunde hét: ,,Nachts um zwolf Uhr* prichtet s Schafuuser Saage-
buech, ,reitet dort, besonders wenn es stiirmt und heult, der Schimmelreiter
auf schneeweissem Pferd auf und ab.*

Mit Gedanke a Tood, Graab und Gschpangschter sett me d Liut nid uf de Hai-

wag schicke. Drum gélted mini baide letschte Ndme em versohnliche Gebiet vo de Pflanze.
i)Named mer s ,,Holderli* voruus. NUdt isch mit der Vermuetig, da schtacki
de Dichter Holderlin dehinder. S isch umgchehrt. Au sin Name chunt vo Hol-
derli. Und Hélderli, das isch echli fiin uustruckt d Holdere. En Hang voll
wildi schwarzi Holdereb6im, wo hit Hudser a de Sune schtond! Mer schteled
is das ring voor.
Aber s git doch au ,,Holderlichruut®, es chunt sogaar im Schafuuser Mund-
aartwoorterbuech voor als Dialéktname fur de Gaissfuess. Me sell sich nid
verwire laa. Wele Schlaatemer hett ez au wele sis Gwann nach em Gaissfuess
tauffe, vor alem aber: desdéb wachst a schattige Laage und nid am Sunehang.
k)Zum Schluss na de ,,Seebi*, samt Seebihof, Seebihaalde und Seebibruch.
Es letschti Maal de faltschi Schii: See? En See, nai, scho gaar nid deet.
Aber waas dann? D Schpraachforscher sind sich zur Uusnahm ainig: Seebi,
das sei de Juniperus Sabina — uf Tultsch Sadebaum und uf Schwiizertultsch
Sevi oder ebe Seeb. Kéaned Si das Woort? Oder wenigschtens de Baum?
De Joseph hat en namli au nid gfunde, und so fahlt breziis zum Schluss wider
s Bild.Ich han im Pflanzelaxikon ,,Flora Helvetica® naaeglueget und deet
schtaht, das sei en Aart vo Wachholder, di junge Triib segid we Naadle, di
eltere we Schuppe, si uberteckid sich am Zwiig we Tachziegel. D Beeri tun-
kelblau mit eme wiisse Huuch driiber. Und moordsgiftig! Und choémid voor:
,»an trockenen Hangen, subalpin®. Wame d Verbraitigschaarte aalueget, so
héats vil im Oberwallis, aber kdn Schtandoort i de Kantdon Ziri, Tuurgau,
Schafuuse.
Also entweder isch da d ,,Flora Helvetica“ im Irrtum oder — mer hand dur d&
Fluurname hinder Schlaate s Zugnis von ere uusgschtoorbene Pflanze: es
Schtuck Pflanzegschicht vo diserer Haimet. — Mir héts z tdnke ggaa. Und
Ine? Gschpured Si au, we riich da Schatz vo de Fluurndme isch?

8. Eine Vision, das Schaffhauser Flurnamenbuch

Und wame emaal ali Name vor sich het, ich meine wurkli ali vo aline Gmainde im Kantoon,
dénn waar daas e Chroonik vo der Wélt, us dare miir usegwachse sind. D
Fluurnamekomissioon isch ja draa, de Uberblick z giine. Knapp zwee Drittel vo a di 10’000
Néme sind scho binenand. Me miessti nu na ales i aim groosse Buech versammle, ime
Fluurnamebuech, wo jede Name drin stdand und zu jedem d Erchldarig, wie-n er friiener
ghaisse héat, was er bedidtet und fiir weles Gwann er gilt. Das isch mini Visioon: es
Schafuuser Fluurnamebuech als wiirdige zwaite Band zum Mundaartwdoérterbuech. E Gruppe
vo Schafuuser (mir beede ghtodred derzue) isch draa am Konzépt und Fadeschlaag. S wiirt nid
grad moorn demit aagfange, aber so bald we magli. Ich hoffe, das Sii dann emaal nid

zu dene ghodred, wo saged ,,waa, so alts Zlug, furt mit dem!*, sondern zu dene, wo we miir
finded: ,,das ich es Gschénk vo de Vorfahre, dem muemer Soorg haa.”

Fur hitt tank ich fiirs Zuelose! Schaffhausen, 12./17. Februar 2005 Alfred Richli



Einzelne interessante Ausdricke:

Baggebrunnli = Quelle des Baggo
Roggebrinnli = Quelle des Roggo

Jetelsau = Aue des Ital

Uetzeschtaa = Stein des Utz (Kurzform von Ulrich)
Heidisbuel = Hugel des Heito

Waabelwis = Wiese zur Nutzung des Dorfweibels
Manematt = Allgemeine Wiese (gmaani Matt)
Buel < puhil, Puggel

Schaubbirebomm = markanter Birnbaum am Weg zu den Reben, wo die
Frauen ausgeruht und den Schaub deponiert haben

Bochera < Wackera ( Wachen = Felsbrocken aus schwarzem Jura )

In wiisse Rise < riesen = fallen; Stelle aus Erdrutsch entstanden, weii
wegen des weissen Jurakalks

Dietetaéli = Tal der Landfahrer ( diet = 2.VVolk, 2.fahrendes Volk )
Etter = Hag zum Trennen der Zelgen, auch ums Dorf

Luckete = Lucke, Tor im Hag

Espili = Eschbann (Esch = Fruchtzelg)

Be = Bann, ein Stiick Land, das fir einen bestimmten Kultur-

zweck reserviert ist

Aawandel = das obere oder untere Ende eines Ackers, auch Anthaupt

Hebsack < Heusack, Hausack, sackartiges Stiick aus dem Wald heraus
gehauen; in Schleitheim aber unpassende Deutung, eher
von Besitzername Hepo abgeleitet? Der Sack bleibt.

Gyre dasselbe Wort wie ,,Geier", in Ridlingen Bez. fir Fischadler,
wohl Standplatz fur Weihe

Glegg = die Reihen von gemahtem Getreide, ,,.Sammlete* auf dem
Acker



